
ANNOTATSIYA 

Pedagogning faoliyat samaradorligini belgilab beradigan eng muhim omil bu 

uning pedagogik va baholash mahorati ekanligini aslo unutmasligimiz lozim. 

Talabalarning olgan bilimlarini baholash esa pedagogdan nafaqatdan xolislikni, 

balki, juda katta kompetentsiyani talab qilishini eʼtirof etishimiz lozim. Talabalarning 

oʼzlashtirishini, boʼlajak professional faoliyatini chuqur oʼrganayotganligiga amin 

boʼlgan holda baholash, ularning har tomonlama bilim olishlarini 

ragʼbatlantirishning oʼzi ham juda katta pedagogik kompetentsiyani talab qiladi. 

Baholash – bu ogʼzaki yoki yozma muloqot koʼnikmalari qoʼllanilishi bilan autentik 

vazifalarning bajarilishini talab qiladigan, amalga oshirilgan ishlarga asoslanadi. 

Ushbu maqolada «Assessment» hamda «Evaluation» tushunchalarining oʼqitish 

taʼlimotidagi oʼrni va farqi yoritib berilgan. 

Kalit so‘zlar: baholash, nazorat turlari, test turlari, ta`lim tizimi, yondashuvlar, 

assessment, evaluation.. 

ABSTRACT 

We must never forget that the most important factor that determines the 

effectiveness of a teacher's work is his pedagogical and evaluative skills. We must 

recognize that the assessment of students' knowledge requires not only impartiality, 

but also a great deal of competence from the teacher. Assessing students' mastery of 

their future careers with confidence that they are studying in depth, and encouraging 

them to acquire comprehensive knowledge, also requires a great deal of pedagogical 

competence. Assessment is based on work done that requires the performance of 

authentic tasks using oral or written communication skills. This article discusses the 

role and differences between the concepts of “Assessment” and “Evaluation” in 

teaching. 

Keywords: assessment, types of control, types of tests, education system, 

approaches, assessment, evaluation. 

KIRISH 

Bugungi kunda talabalarning fanlarni oʼzlashtirishi, bilim va koʼnikmalarga ega 

boʼlishini baholash (assessment) taʼlim tizimining ajralmas qismiga aylanib ulgurdi. 

Baholash taʼlimda oʼqitishning markaziy elementi hisoblanadi. Baholash bevosita 

oʼqituvchining oʼquvchi yoki talabalar bilimi borasida oʼquv qarorlarini qabul 

qilishda foydalanadigan, maʼlumotlarni toʼplaydigan jarayondir. Baholar qarorlar 

emas, aksincha qarorlarga axborot manbalari hisoblanadi. Doimiy baholash 

oʼquvchilarda oʼrganilgan kontentni saqlashni yaxshilashga yordam beradi. Doimiy 

baholash muntazam fidbek bilan birlashtirilganda, u talabalarning taʼlimini 

yaxshilaydi. 

MUHOKAMA VA NATIJALAR 

Taʼlim jarayonida baho, baholash tizimi va baholash tamoyillari masalasi asosiy 

tadqiqot obʼekti sifatida turli davrlarda olimlar (G.Henning, A.Hughes, Ch.Coombe 

A.Cohen, N.Efremova, I.Kameneva, А.Xutorskiy, J.Xasanboev, K.Muradkasimova) 

tomonidan tadqiq etilgan. Talabalarning yozuv malakasini baholash va ushbu 

jarayonni yanada takomillashtirish borasida olimlar tomonidan koʼplab metod va 

modellar ishlab chiqilgan. Biroq, baholash tizimi kontseptsiyasi taxsil oluvchi 

egallagan bilim va taʼlimga qoʼyilgan talab asosida takomillashadi  [ Henning G. 

2012:33]. 

Baholash tushunchasi dunyo hamjamiyatida keng talqin etilib, uning bir necha 

turlari taʼkidlanib kelinmoqda. Misol uchun, ingliz tili oʼqituvchilari orasida keng 

tanilgan «Assessment» hamda «Evaluation» tushunchalari oʼqitish taʼlimotida, aksar 

holda bir hil, «baholash» deya tarjima qilinadi. Ingliz- oʼzbek lugʼatlarida ikkisi ham 

huddi shu tartibda tarjima qilingan [https://keydifferences.com/difference-between-

assessment-and-evaluation.html]. Bunda birinchi turdagi baholash, yaʼni 

«Assessment», taʼlim jarayonida oʼrganuvchilarning oʼzlashtirish jadalliklarini yoki 

oʼzlashtirish jarayonini toʼgʼri yoʼnalganligini nazorat qilishni koʼzda tutsa, ikkinchi 

turimiz, «Evaluation», oldindan belgilangan talablar asosida oʼzlashtirishdan 

erishilgan natijalarni aniqlashni maqsad qilib oladi va oʼz xarakteriga koʼra hozirgi 

kunda Respublikamizda talabalarni baholashda qoʼllaniladigan usullar maqsadiga 

mos keladi. Manbalarda keltirilishicha «Assessment» tashhislash maqsadi bilan 

amalga oshiriladi, «Evaluation» esa erishilgan natijani aniqlashni koʼzlaydi. 

Shundan kelib chiqib, aksar ishlarda oʼz muqobil tarjimasini topmagan 

«Assessment» hamda «Evaluation» tushunchalari, bizning fikrimizcha, oʼzbek tilida 

nazorat qilish hamda baholash kontseptlarini, keltirilgan ketma-ketlikda, oʼzida kasb 

etadi. Yaʼni, «Assessment» – bu oʼzlashtirish jarayonini nazorat qilish, «Evaluation» 

– jarayondan erishilgan natijalarni baholash. Аlbatta, bu muqobillikni faqat 

mazmunan mos deb aytishimiz mumkin. Chunki, amaliyotda Respublikamiz 

OTMlarida qoʼllanilatgan «nazorat turlari» toʼlaqonli «Evaluation», yaʼni bizni 

talqinda aytilganda baholash koʼzda tutiladi. 

Oʼzbekiston taʼlim tizimida keng qoʼllanilayotgan «nazorat turlari» tushunchasi 

respublikamizga oʼtgan asrning 90chi yillarning boshlarida kirib kelgan. Lekin, 

oʼzining kelib chiqishidan farqli oʼlaroq, nazorat qilish tushunchasi taʼlim 

tizimimizda baholash tushunchasi bilan bir qatorda qoʼllanilib kelinmoqda. 

X.Broven taʼkidlaganidek «Samaradorlik assesment oʼtkazishdan oldingi 

jarayon bilan bogʼliq. Bu tamoyil assesment instrumentini tuzishda ketadigan 

mablagʼ, ajratilgan vaqt va baholash jarayonini oʼz ichiga oladi».[ Brown Ch.2002.] 

Olimning ilmiy ishlarida ishonchli baholash va uning vazifalari, maqsadlari 

yoritilgan. 

Kanada davlati Alberta universiteti olimi, psixologiya fanlari doktori 

Leytonning fikricha, odamlar turli usulda oʼrganadilar maʼlumot qabul qiladilar va 

turlicha yondashuvlarga egalar. Shuning uchun ham zamonaviy olimlar baholashda 

moslashuvchanlikka eʼtibor berish kerak deb fikr yuritadilar. Buyuk Britaniyaning 

Glasgow universiteti olimlari Devid Nikol va Debra Diklarning fikriga koʼra aynan 

joriy baholashning 7 ta asosiy tamoyili mavjud: 

1. talab darajasida ishlash uchun aniqlik kiritish;  

2. o`zini-o`zi baholash;  

3. o`zlashtirishda doimiy ravishda ma`lumot berib borish;  

4. tengdoshlari va o`qituvchi bilan muloqot qilish;  

5. ijobiy motivatsiya berish;  

6. kerakli joyda bo`shliqni to`ldirish;  

7. jarayonni tashkillashtirishga yordam berish. [David J. 2006] 

Manbalarda talabalarning malakasiga qoʼyiladigan talablar turlicha tasniflangan. 

K.Muradkasimova tadqiqotida «Til boʼyicha bilimlarni baholash turlari va 

mezonlari» modulida talabaning malakasiga qoʼyilgan talablar quyidagicha berilgan: 

bilim va koʼnikmalarni baholashning asosiy tamoyillari;  

test turlari (diagnostik, rivojlantiruvchi, nazorat testlari);  

turli taʼlim yoʼnalishlari xususiyatlariga mos muqobil baholash turlarini tahlil 

qilish;  

nazorat turlari va shakllarining milliy va xalqaro tizimlari; 

bilimni baholash uchun mezon belgilay olish va baholash jarayonini toʼgʼri 

rejalashtirish boʼyicha bilimlarni oʼzlashtirish; 

baholash mezonlarini tanqidiy tahlil qilish va baholash mezonlarini yaratish 

malakalarini egallash. [Muradkasimova K.Sh. 2019:77.] 

XULOSA 

Tadqiqotchilar talabalar bilimini baholashda quyidagi maʼlumotlardan keng 

foydalanishi hamda ularni taʼlim jarayoni va davrini hisobga olgan holda 

takomillashtirib borishi taʼkidlanadi: 

- O`qituvchilar tomonidan talabaga butun o`quv darvi davomida taqdim etgan 

kompetensiyalarni baholash; 

- Ekspert tahlillari va talabalar o`rtasida ommaviy so`rovlar o`tkazilishi 

natijasidagi ma`lumotlar asosida qo`lga kiritilgan kompetensiyalarning ahamiyatliligi 

koeffitsentlari. [Воробьев Е.В. 2016:294] 

